
অহাৰ অলপ আগতে মাধৱে সকলো বাব তেওঁক শোধাই
দিছিল। মহেশ্বৰ আচৰিত মানিলে; এনে আকস্মিকভাবে
মাধৱ আঁতৰি যোৱাৰ কি কাৰণ হ'ব পাৰে তেওঁ ভাবি
নাপালে। তেওঁ উদ্বেগেৰে কিছু সময় কটাই ৰাতিপুৱাই
অহাৰ লগে লগে মাধৱক মাতি আনিবলৈ চাকৰ এটা পঠিয়াই
দিলে। কিন্তু চাকৰটোৱে ঘূৰি আহি ক'লে—“মাধৱ ঘৰলৈ
যোৱাই নাই।”

 মহেশ্বৰ আৰু আচৰিত হ'ল। তেওঁ তেতিয়াই দোকানলৈ
খোজ ল'লে আৰু মথুৰাক মাতি মাধৱৰ কথা শুধিলে।
মথুৰাই ক'লে,-“মাধৱ ইয়াত নাই।”

 মহেশ্বৰ। ক'লৈ গ'ল।

 মথুৰা। ক'ব নোৱাৰোঁ।

 মহেশ্বৰ। কালি ৰাতি জানো তোমাৰ লগত দেখা কৰা
নাছিল?

 মথুৰা। কৰিছিল, কিন্তু ক'লৈ যাব মোক নক'লে।
মাত্ৰ আগ দিনাই বান্ধি খোৱা কাপোৰ-কানিৰ টোপোলাটো
আৰু চুটকে’চটো লৈ ওলাই গ'ল।

 মহেশ্বৰ। ঘৰ আৰু দোকানৰ বিষয়ে একো কোৱা
নাই নে?

 মথুৰা। কালি একো কোৱা নাই, কিন্তু পৰহিয়েই এটা
মৌখিক বন্দবস্ত কৰিছিল।

 মহেশ। কি বন্দবস্ত?

		 এই পৃষ্ঠাটো শেষবাৰৰ কাৰণে ১৩ ডিচেম্বৰ ২০২০ তাৰিখে ১৬:৩৬ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।



		গোপনীয়তা নীতি
	ৱিকিউৎসৰ বিষয়ে
	দায়লুপ্তি
	Code of Conduct
	উন্নয়নকাৰী
	পৰিসংখ্যা
	কুকিৰ বিবৃতি
	মোবাইল সংস্কৰণ



		
	






